
«ԳՅՈՒՄՐԻ ՀԱՄԱՅՆՔԻՆ ՀՈՂԱՄԱՍ ՆՎԻՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Ընթացիկ իրավիճակը և իրավական ակտի ընդունման անհրաժեշտությունը

Գյումրու համայնքի ավագանու որոշմամբ (13.11.2006թ. արձանագրություն №11) Գյումրի քաղաքի Մ.Խորենացու փողոցի №13 հասցեի 1.2 հա մակերեսով հողամասը որպես նվիրատվություն սեփականության իրավունքով փոխանցվել է ՀՀ կառավարությանը՝ Ռուսաստանի Դաշնության գլխավոր հյուպատոսարանի շենքի կառուցման նպատակով: Սակայն, հետագայում հյուպատոսարանի համար ձեռք է բերվել գոյություն ունեցող կառույց և վերը նշված հողամասում կառուցապատում իրականացնելու անհրաժեշտություն չի ծագել:

2. Առաջարկվող կարգավորման բնույթը

Վերոհիշյալ հողամասը համայնքին վերադարձնելու առաջարկությամբ իր 25.10.2016թ. №01/02.3/8553-16 գրությամբ (կցվում է) ՀՀ Շիրակի մարզպետարան է դիմել  Գյումրու համայնքի ղեկավարը:

Հաշվի առնելով համայնքի ղեկավարի առաջարկությունը և հիմք ընդունելով ՀՀ կառավարության 2013 թվականի դեկտեմբերի 26-ի «Հայաստանի Հանրապետության կառավարության 2006 թվականի նոյեմբերի 23-ի №1929-Ն որոշման մեջ փոփոխություններ կատարելու մասին» №1510-Ն որոշումը՝ մշակվել է «Գյումրի համայնքին հողամաս նվիրելու մասին» Հայաստանի Հանրապետության կառավարության որոշման նախագիծը:

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

ՀՀ տարածքային կառավարման և զարգացման նախարարություն, ՀՀ Շիրակի մարզպետարան:

4. Ակնկալվող արդյունքը

Վերոնշյալ  հողամասը Գյումրի համայնքին նվիրելու դեպքում՝ համայնքը ձեռք կբերի հողամասի  կառավարման իրավունք:
